
Aningaasaqarnermut  Ataatsimiititaliami  tal  limanngornermi  ulloq  14.  maj  2010,  nal.   
10.00  Aningaasaqarnermut  Ataatsimiititaliap  ataatsimiittarfiani  isumasioqatigiilluni 
ataatsimiinnissamut aggeqqusissut.

Aningaasaliissuteqarnissamik  qinnuteqaat  ima  qulequtalik  Aningaasaqarnermut 
Ataatsimiititaliap  tiguaa:  ”AI  2010-mi  missingersuutinut  iluarsiissutit  
piviusunngortinneqarnissaat pillugit Naalakkersuisut isummernissaannut tunngavissiaq.”

Suliami  aalajangiitinnani  apeqqutit  matuma  kingulianiittut  Naalakkersuisunut  ilaasortap 
isumasioqatigalugu ataatsimeeqatiginerani oqaluuserinissaat ataatsimiititaliap kissaatigaa.

Isumasioqatigiilluni ataatsimiinnissamut tunngavik pingaarneq
Sipaarutissat  aningaasanut  inatsisissatut  siunnersuutip  aappassaaneerneqarnissaanut 
allannguutissatut  siunnersuut  aqqutigalugu  piviusunngortinneqartut  saniatigut 
allaffissornikkut   annertunerusumik  sipaaruteqarnissamik  Kultureqarnermut, 
Ilinniartitaanermut,  Ilisimatusarnermut  Ilageeqarnermullu  Naalakkersuisoqarfik  2010-mi 
aningaasanut inatsisikkut peqquneqarpoq.

Kontomut  pingaarnermut  40.01.99-imut,  Missingersuutinut  iluarsiissutinut  tunngasumut, 
aningaasaliinermi  tunngavigineqartuni  ima  allassimavoq  (Ataatigut  titarsineq 
ilanngunneqarpoq):

”KIIIN-ip suliassaqarfiani 2010-mi ukiunilu missingersuusiorfiusuni allaffissornikkut  
sipaaruteqartoqassaaq.  Sipaarutissat  qitiusumik  allaffeqarfimmi sapinngisamik 
ingerlanniarneqassapput,  Ilinniarnertuunngorniarfiilli  Inuussutissarsiutinullu  
Ilinniartitaanerit sapinngisamik eqqornaveersaarneqassallutik.

Sipaaruteqarnermi  EU-mut  isumaqatigiissutit,  suliffeqarnermi  illua  tungeriit  
suleqatillu attuumassuteqarsinnaasut mianerineqassapput.”

Ataatsimiititaliamit  aallaavigineqartut  tassatuaapput  aningaasanut  inatsisikkut 
akuersissutigineqartut.  Taamaattumillu  Naalakkersuisoqarfiup  suliassaqarfiani  qanoq 
sipaaruteqartoqarsimanera  ataatsimiititaliamit  suliami  matumani  isummerfigineqanngilaq. 
Aningaasaliinermi tunngaviit 2010-mi aningaasanut inatsimmi allassimasut Naalakkersuisunit 
malinniarneqarsimanersut tusarnissaa kisiat ataatsimiititaliamit soqutiginartinneqarpoq.

Kontonut  pingaarnernut  sipaaruteqarfigineqartussatut  siunnersuutigineqartunut 
missingersuutinut  ilanngussat  Naalakkersuisut  qinnuteqaataannut  ilanngunneqarsimapput. 
Missingersuutinulli  ilanngussat  arlaannaalluunniit  missingersuusiornermut  Naalakkersuisut 

malittarisassaanni  2008-meersumi  kapitali  5-imi  piumasaqaatinut  eqqutsitsinngillat. 
Taamaalilluni  sulisunut  tunngasumik  paasissutissat,  suliassami  kisitsisit  il.il.  allannguutaat 
paasissutissiissutigineqanngillat.  Taamaalillunilu  ilaatigut  ilinniartitaanerup  iluani  kontoni 
pingaarnerni  sipaarutissatut  siunnersuutigineqartut  allaffissornikkut  (kissaatigineqartutut) 
sipaarutaanersut  imaluunniit  ilinniarnermik  ingerlataqarnermut  sipaarutaanersut 
Aningaasaqarnermut  Ataatsimiititaliap  nalilersinnaanngilaa.  Missingersuusiornermut 
malittarisassami  piumasaqaatinik  malinneqqullugit  aammalu  isumasioqatigiilluni 
ataatsimiinnissaq sioqqullugu missingersuutinut  ilanngussat eqqortumik suliarineqarsimasut 
nassiuteqqullugit Naalakkersuisut ataatsimiititaliamit qinnuigineqarput.

Apeqqutit tamarmik immikkut akineqarnissaat kissaatigineqarpoq. 

Apeqqut   1:  
Apeqqummut tunuliaqutaasoq:
Aningaasaqarnermut  Ataatsimiititaliap  aalajangiinissaani  isummernissamut  tunngavissiami 
immikkoortut  pingajuata  aallartinnerani  aningaasaliinermi  tunngaviit  siuliani  issuarneqartut 
Naalakkersuisoqarfimmit qanoq paasineqarnerat nassuiaatigineqarpoq. Taanna naapertorlugu 
ima  allassimasoqarpoq:  ”Tamatumunnga  Naalakkersuisoqarfiup  erseqqissassavaa 
allaffissornikkut  sipaarniutissat  siusinnerusukkut  piviusunngortinnerini  kontut  pingaarnerit  
qitiusumik  aqutsisoqarfimmiittut...2,2  %-imik  appaaffigineqarsimammata...”.  Issuagaq 
nangillugu  isummernissamut  tunngavissiap  immikkoortuani  tullermi  nassuiaatigineqarpoq 
kontonut  pingaarnernut  allanut  sanilliullugu Naalakkersuisoqarfiup  allaffissornikkut  kontoi 
pingaarnerit  sipaarniarnermi  pineqartumi  annikinnerusumik Naalakkersuisoqarfimmit 
sipaarniarfigineqarsimasut.

Aningaasanut  inatsimmi  aningaasaliinermi  tunngaviit  aallarniutigalugit  issuarneqartut 
pituttuisuunerat  Naalakkersuisunut  ilaasortamit  ilisimaneqartut  naatsorsuutigineqarpoq. 
Allaffissornikkut  sipaarutissat  annerpaartaasa  qitiusumik  allaffeqarfimmi 
sipaarutigineqarnatik  ilinniartitaanermut  tunngasuni,  tassunga  ilanngullugu 
inuussutissarsiutinik  ilinniartitaanerni,  aammalu  kultureqarnermut  tunngasuni  kontoni 
pingaarnerni piviusunngortinneqarnerat ataatsimiititaliamit maluginiarneqarpoq. 

1a.Tamanna  pillugu  Naalakkersuisut  oqaaseqaateqarnissaat  ataatsimiititaliamit 
kissaatigineqarpoq.

1b. Aningaasaliinermi  tunngavigineqartut  siuliani  issuaavigineqartut 
Naalakkersuisoqarfimmit  qanoq  malinniarneqarsimanersut  nassuiaatigeqqullugu 
Naalakkersuisunut ilaasortaq qinnuigineqarpoq.

Apeqqut   2:  
Apeqqummut tunuliaqutaasoq:
2010-mi  aningaasanut  inatsisissatut  siunnersuutip  suliarinerani  suliassaqarfiup  40-p  iluani 
allaffissornikkut  annertunerusumik  sipaaruteqarnissamut   periarfissaqarneranik 
isumaliutiginninnerminut atatillugu ulloq 21. november 2009-mi Naalakkersuisunut ilaasortaq 
isumasioqatigiilluni  ataatsimiinnissamut  Aningaasaqarnermut  Ataatsimiititaliamit 
aggersarneqarpoq.

Ataatsimiititaliap apeqqutaa nr. 2 Naalakkersuisunut ilaasortamit ilaatigut ima akineqarpoq:

”Ilinniartitaanermut  tunngasuni  sipaaruteqarnermi  naatsorsuutigisariaqarpoq  EU-
mik  suleqateqarnissamik  isumaqatigiissummut  tunngatillugu  EU-kommissioni  
qisuariarumaartoq ilinniartitaanermut politikimut qisuariarfioqqittumik.”

Taamaakkaluartoq  Naalakkersuisunut  ilaasortap  maanna  siunnersuutigaa  ilinniartitaanerup 
ataani  kontot  pingaarnerit  arlallit  sipaarniarfigineqassasut,  kontolli  pingaarnerit 
allaffissornerinnarmut  allaffissornerinnangajammulluunniit  tunngasut  (40.01.01,  40.02.01 
aamma  40.90.01),  anikitsuinnarmik  tassalu  15.000  kr.-it  aamma  27.000  kr.-it  akornani 
taamaallaat sipaarfigineqassasut siunnersuutigineqarluni.

Isumasioqatigiilluni ataatsimiinnissamut ataatsimiititaliap apeqquta  i:  
2a. Ilinniartitaanermut  tunngasuni  kontoni  pingaarnerni  sipaaruteqarnissap  EU-mut 
tunngatillugu  ajornartorsiutitaqarnissaanik  UKA  09-mi  Naalakkersuisunut  ilaasortap 
naatsorsuutiginninneranut  tamatumalu  maanna  ajornartorsiutitaqarunnaarsimaneranut  suna 
tunngaviuva?
2b. Sipaarutissatut  siunnersuutigineqartut  EU  kommissionimit  akuerineqarsinnaanerat 
Naalakkersuisunut ilaasortap siumungaaq qulakkeersimavaa?
2c. Ingerlatsiviit  ilinniarfiillu,  soorlu  Ilimmarfik,  sipaarutissatut  siunnersuutigineqartut 
ilaannik  annertunerpaamik  nammattussatut  toqqarneqartut  Kultureqarnermut, 
Ilinniartitaanermut,  Ilisimatusarnermut  Ilageeqarnermullu  Naalakkersuisumit  qanoq 
oqaloqatigineqarsimappat?

Apeqqut   3:  
Apeqqummut tunuliaqutaasoq:
Ilaatigut  makku  sipaarfiginissaat  Naalakkersuisunut  ilaasortap  isummernissamut 
tunngavissiami anguniarpaa:

• 27.000 kr.  (Konto  pingaarneq  40.01.01  Kultureqarnermut,  Ilinniartitaanermut, 
Ilisimatusarnermut Ilageeqarnermullu Naalakkersuisoqarfik)

• 15.000  kr.  (Konto  pingaarneq  40.02.01  Ilinniagaqarnersiuteqartitsivik,  aqutsineq 
aamma Ilinniartut Ineqarfiisa Allaffeqarfiat)

• 21.000 kr. (Konto pingaarneq 40.90.01 Ilinniartitaanermut Aqutsisoqarfik)

Sipaarutissat katillugit 63.000 kr.-iusut 2010-mi aningaasanut inatsimmi kontoni pingaarnerni 
taakkunani pingasuusuni aningaasaliissutinit katillugit  43,3 mio. kr.-iusunit tiguniarneqarput. 
Tamanna  kontoni  pingaarnerni  taakkunani  pingasuni  0,15 procentimik sipaaruteqarnerup 
naligaa.

Kontonut  pingaarnernut  taakkununnga  pingasunut  suliassami  kisitsisit  malillugit  inuit 
katillugit 75-it sulisorineqarput, taakkunannga allaffissornikkut immikkoortortani taaneqartuni 
pisortat 12-iullutik.

Isumasioqatigiilluni ataatsimiinnissamut ataatsimiititaliap apeqquta  i:  
3a.  Sipaarutissat  pingasut  siuliani  taaneqartut  kontonut  pingaarnernut  pingasunut  siuliani 
taaneqartunut  qanorpiaq piviusunngortinneqartussatut  Naalakkersuisunut  ilaasortap 
naatsorsuutigaa?

Apeqqut   4:  
Apeqqummut tunuliaqutaasoq:

Suliassaqarfimmi  40-mi  2010-mi  4  mio.  kr.-inik  sipaaruteqarnissap  siunnersuutiginissaa 
2010-mi aningaasanut inatsisissatut siunnersuummik suliarinninnermini Aningaasaqarnermut 
Ataatsimiititaliap  isumaliutigaa.  Sipaarutissalli  2  mio.  kr.-iinnanngortinneqarput. 
Taamaalillutillu  ataatsimiititaliami  amerlanerussuteqartut  isumaqarsimapput  aningaasanut 
inatsisip  kingusissukkut  akuersissutigineqarnera  pissutigalugu  2010-mi  4  mio.  kr.-inik 
sipaaruteqarnissaq angumeriuminaassasoq.

Isumasioqatigiilluni ataatsimiinnissamut ataatsimiititaliap apeqquta  i:  
4a.  Aalajangiinissamut  tunngavissiap  matumani  pineqartup  pilersaarusiorneqarnerata 
ingerlasimanera  nassuiaatigeqqullugu  Naalakkersuisunut  ilaasortaq  qinnuigineqarpoq. 
Assersuutigalugu ilinniarfiit naliliineri oqaaseqaataallu ilanngunneqarsimappat? Tusarniaaneq 
qanoq  ingerlanneqarpa?  Mianerisassat  qanoq  ittut  immikkut  pingaartinniarneqarsimappat? 
Il.il.
4b. Aningaasaqarnermut  Ataatsimiititaliap  ukiuni  kingullerni  sisamani  aningaasanut 
inatsisinut  atatillugu  kaammattuutigisarsimasai  suliap  ingerlanneqarnerani  qanoq 
ilanngunneqarsimappat?
4c.  2009-mi  ilassutitut  aningaasaliissutinut  inatsisissatut  siunnersuutip 
aappassaaneerneqarnissaanut isumaliutissiissummini suliassaqarfimmi 40-mi allaffissornikkut 
sipaarutissat  Aningaasaqarnermut  Ataatsimiititaliap  taasaqarfigai.  Ilaatigut 
Naalakkersuisoqarfimmi  allaffissornikkut  immikkoortortaqarfinni  pisortat  taama 
amerlatiginerat  misissussallugu  pissusissamisuussasoq  ataatsimiititaliaq  allappoq.  Suliap 
ingerlanneqarnerani  ataatsimiititaliamit  allanneqartut  Naalakkersuisoqarfimmit  qanoq 
ilanngunniarneqarsimappat?

Apeqqut   5:  
Apeqqummut tunuliaqutaasoq:
Sipaarutissatut  siunnersuutigineqartut  qanorpiaq  piviusunngortinniarneqalersaarnersut 
isummernissamut  tunngavissiami  nassuiaatiginiarneqanngilaq.  Tamanna  assersuutigalugu 
angalanissat  pilersaarutaasut  taamaatinnerisigut,  akilerneqartumik  qaangiuttoornerit 
killilersimaarniarnerisigut,  sulisut  ikilinerisigut  allatigulluunniit  pisinnaavoq.  Tamanna 
qinnuteqaammi  amigaataasutut  isigineqartariaqarpoq.  Taamaattumik  piareersaataasumik 
suliaq  qanoq  sukumiitigisumik  ingerlanneqarsimanersoq  nalilissallugu  ataatsimiititaliamut 
ajornakusoorpoq.  Tamanna  sipaarutaasinnaasutut  misiligutaasumik  siunnersuutit  matuma 
kingulianiittut aqqutigalugit misilikkumaneqarpoq.

Isumasioqatigiilluni ataatsimiinnissamut ataatsimiititaliap apeqquta  i:   
5a.  2010-mi  nunanut  allanut  angalanissamik  pilersaarutit  nunattalu  karsianut  qanoq 
aningaasartuutaasut suut naatsorsuutigineqarpat?
5b.  Efterskoleqarnermut  tunngasuni  angajoqqaat  akiliutigisassaraluinut  akilinngitsuukkanut 
taartissatut Naalakkersuisoqarfik aningaasartuuteqarsimava? Tamatumalu kingorna aningaasat 
taakku akilersinniarlugit Naalakkersuisoqarfik qanoq iliuuseqarsimava?
5c. Suliassaqarfiup 40-p iluani siunnersortinut 2009-mi aningaasartuutit qanoq amerlatigisut 
atorneqarpat? Qanorlu aningaasartuuteqarnissaq 2010-mi missingersuutigineqarpa?

Isumasioqatigiilluni ataatsimiinnermi apeqquteqartarnissaq ataatsimiititaliap naatsorsuutigaa. 

---------------------

Isumasioqatigiilluni  ataatsimiinnerit  Naalakkersuisunut  ilaasortap  ataatsimiititaliallu 
akornanni  pingaarnersiuilluni  tulleriiaarinerit  anguniakkallu  pillugit  naalakkersuinermut 
tunngasumik  oqaloqatigiinnertut  sapinngisamik  iluseqartinneqartarnissaat 
Aningaasaqarnermut Ataatsimiititaliamit anguniarneqarpoq. Taamatut oqallinneq ammasumik 
oqallinnertut sapinngisamik ingerlanneqassaaq.

Kiisalu  apeqqutit  siuliani  allassimasut  pillugit  allakkiamik  kalaallisut  danskisullu 
isumasioqatigiilluni ataatsimiinnermut atatillugu pissarsisinneqarnissani Aningaasaqarnermut 
Ataatsimiititaliap  kissaatigaa.  Allakkiap isumasioqatigiilluni  ataatsimiinnerup kinguninngua 
uunga  nassiunneqarnissaa  qinnutigineqarpoq:  nch@inatsisartut.gl.  Allakkiaq 
isumasioqatigiilluni  ataatsimiinnermut  nassarneqarpat  atorneqarpallu  taassuma  nuutinnera 
isumasioqatigiilluni  ataatsimiinnerup  aallartinnerani  ataatsimiititaliap  oqaluttaanut 
tunniuteqquneqarpoq.

Kiisalu  Inatsisartut  Suleriaasianni  §  19,  imm.  1  maluginiaqquneqarpoq,  tassani  ilaatigut 
allassimalluni atorfilittamik ataatsimik Naalakkersuisunut ilaasortaq ingiaqateqarsinnaasoq. 

Aningaasaqarnermut Ataatsimiititaliaq sinnerlugu

Naaja Nathanielsen
Aningaasaqarnermut Ataatsimiititaliap siulittaasua 

475_1_gr.doc
5

mailto:nch@inatsisartut.gl

	Kultureqarnermut, Ilinniartitaanermut, Ilisimatusarnermut Ilageeqarnermullu Naalakkersuisoq




1/6


   
Kultureqarnermut, Ilinniartitaanermut, Ilisimatusarnermut Ilageeqarnermullu 
Naalakkersuisoq
Medlem af Naalakkersuisut for Kultur, Uddannelse, Forskning og Kirke


Aningaasaqarnermut Ataatsimiititaliaq
 
 


Aningaasaqarnermut Ataatsimiititaliamik isumasioqatigiinneq tallimanngorneq 14. 
maj 2010


Aningaasaqarnermut  Ataatsimiititaliaq  11.  maj  2010  allakkamigut,  j.nr.  01.31.06/10-
00475, 14. maj 2010 isumasioqatigiinnissamut aggeqqusivoq. Isumasioqatigiinnissamut 
atatillugu apeqquteqaateqartoqarpoq, immikkut akeqquneqartunik.


Apeqqutinut akissutit matuma ataaniipput.


Apeqqut 1:
1a.Tamanna  pillugu  Naalakkersuisut  oqaaseqaateqarnissaat  ataatsimiititaliamit 
kissaatigineqarpoq.


Akissut:
Naalakkersuisut  aningaasaliisarnermut  inatsisitigut  malittarisassat  nalunngilaat,  tama-
tumunnga ilanngullugit missingersuusiornermut malittarisassani sulianik Aningaasaqar-
nermut Ataatsimiititaliamut nassiussinermut tunngatillugu aalajangersakkat. 


Tapiissutaasumik  aningaasaliinissamik  suliaq  periutsit  nalinginnaasut  naapertorlugit 
Naalakkersuisunit suliarineqarpoq. 


Missingersuutinut ilanngussat nassiunneqartut suliarineqarput, allaffissornikkut sipaaru-
teqarnissamut  Aningaasaqarnermut  Naalakkersuisoqarfiup  malitassatut  assersuusiaa 
naalakkersuisoqarfinnit tamanit aallaavigineqartussaq naapertorlugu. 


Sulisoqarnikkut  allanngornerujunnartut  imaluunniit  ingerlassatigut  allanngornerujun-
nartut missingersuusiornermut ilanngussanut ilanngunneqarsinnaapput, tak. missinger-
suusiornermut  malittarisassat,  kisianni  ilisimatitsissutigineqassaaq,  allaffissornikkut  si-
paarutissat siunertarinngimmassuk sulisunik, ingerlassanik imaluunniit pingaarnertut sul-
lississutigisanik eqquinissaq - suliffinni ataatsiakkaani imaluunniit qitiusumik ingerlatsi-
vimmi. Allaffissornikkut sipaarutissat salliutillugu piviusunngortinneqassapput allaffissor-
nikkut  sullissinernik  akikinnerusunik  pisiortornikkut,  pisinissamut  isumaqatigiissutit 
aqqutigalugit. 


14. maj 2010
Sagsnr. 2009-014602


Dok. Nr. 376351


Postboks 1029 
3900 Nuuk 


Tlf: +299 34 50 00 
Fax:+299 32 20 73 


Email: kiiin@nanoq.gl
www.nanoq.gl

Nalinginnaasumik  sipaarutissaq allaffissornerup iluani  ingerlatsinikkut  aningaasartuutit 
allat  pisinermi  pitsaanerusumik  aqutarinerannut  attuumassuteqarpoq,  naatsorsuutigi-
neqanngilarlu  suliffeqarfiit  pingaarnerusutigut  sullissinerisa  attorneqarnissaat.  Taa-
maammat ilinniartitsinerup, kultureqarnerup ilageeqarnerullu iluanni sullissinernut atatil-
lugu ukiumut suliaasartut ingerlassalluunniit annikillisarneqarnissaat ilimagineqanngilaq, 
tamannalumi aamma nalinginnaasumik sipaaruteqarnermi naatsorsuutigineqanngilaq. 


Aningaasaqarnermut Ataatsimiititaliap isumaliutissiissummini allappaa nalinginnaasumik 
sipaaruteqarniarneq  Aningaasaqarnermut  Ataatsimiititaliamik  pilersitseqatigiiffiusumik 
oqaloqatigiinnikkut pissasoq ilimagineqarmat, isumaqasioqatigiinnerlumi manna taama 
isigineqarpoq.


1b. Aningaasaliinermi  tunngavigineqartut  siuliani  issuaavigineqartut 
Naalakkersuisoqarfimmit  qanoq  malinniarneqarsimanersut  nassuiaatigeqqullugu 
Naalakkersuisunut ilaasortaq qinnuigineqarpoq.


Akissut:
Naalakkersuisut  toqqarpaat  naalakkersuisoqarfimmi  aqutsisoqarfimmilu  allaffissorner-
mut  kontot pingaarnerit naatsorsuinermut tunngavissamut kontot pingaarnerit aningaa-
saliinermut  tunngaviisa  40%-iattut  ilaatinnissaat.  Tamatuma  kingorna  naalakkersu-
isoqarfiup aqutsisoqarfiullu AI 2010-mi sipaarutaat tamarmiusoq aningaasaliissutit 2,4%-
eraat.  Qitiusumik  ingerlatsinermi  allaffissornikkut  kontoni  pingaarnerni  sipaarutissatut 
aallaqqaammut piumasaqaataasut 2,2%-iupput.
 
Oqaatigineqassaaq 40.02.01 Ilinniagaqarnersiaqartitsivik aamma KAF naatsorsuinermut 
tunngavimmut kontomut pingaarnermut aningaasaliissutinik tamarmiusunik aallaaveqar-
luni ilaatinneqanngimmat, taamaallaalli  7,5 mio. kr-inik aallaaveqarluni.  Kontomut pin-
gaarnermut ilinniartunut inissiat ingerlannerat tamarmi ilaavoq.


Taamatuttaaq inuutissarsiutinik ilinniartitsinerit ilinniarnertuunngorniarfiillu naatsorsuiner-
mut tunngavimmi 49%-imik naleqartinneqarlutik ilaatinneqarput, tamatumuunalu ilinniar-
finnut  aningaasaliissutit  0,6%-ii  sipaarneqarlutik.  Kiisalu  suliffeqarfiit/ilinniarfiit  allat 
naatsorsuinermut tunngaviup 90%-ianik ilaatinneqarput,  assingalugu aningaasaliissutit 
0,9%-iisa  sipaarneqarnerat.  Taamaaliornikkut  inuutissarsiutiniik  ilinniartitsinerit  ilinniar-
nertuunngorniarfiillu  sapinngisamik  annertunerpaamik  eqqornaveersaarneqarput,  tak. 
konto pingaarneq 40.01.99 Missingersersuutinut iluarsiissutit pillugu missingersersuuti-
nut ilassutit.  


Apeqqut 2:
2a. Ilinniartitaanermut  tunngasuni  kontoni  pingaarnerni  sipaaruteqarnissap  EU-mut 
tunngatillugu  ajornartorsiutitaqarnissaanik  UKA  09-mi  Naalakkersuisunut  ilaasortap 
naatsorsuutiginninneranut  tamatumalu  maanna  ajornartorsiutitaqarunnaarsimaneranut 
suna tunngaviuva?

Akissut:
Naalakkersuisut isumaqartuarput ilinniartitaanerup iluani kontoni pingaarnerni sipaarni-
arneq EU-mik suleqatigiinnissamik isumaqatigiissummut naleqqiullugu suli ernumanar-
toqartoq. AI 2010-mut atatillugu isumasioqatigiinneq aamma isumasioqatigiinnermut al-
lakkiaq innersuunneqarput. 


Ilisimatitsissutigineqassaaq  Naalakkersuisut  pissutsit  pineqartut  tikkuarnikuummatigit, 
kissaatiginikuullugulu AI 2010-mi allaffissornikkut sipaarutissat qitiusumik ingerlatsiviup 
tamarmiusup ataatsimoorussamik ingerlatsinikkut suliassarissagaat.


2b. Sipaarutissatut  siunnersuutigineqartut  EU kommissionimit  akuerineqarsinnaanerat 
Naalakkersuisunut ilaasortap siumungaaq qulakkeersimavaa?


Akissut:
Naalakkersuisut maannakkorpiaq suleqatigiinnissamik isumaqatigiissut 2010-mut tunn-
gasoq suliaraat,  tamannalu immikkoortumut  missingersuummut tapit  ukiumoortut  200 
mio. kr-usut tunniunneqassappata piumasaasunut ilaavoq. Aningaasanut Ataatsimiititali-
ap missingersuutinut iilanngussanut, 40.01.99 Missingersuutinut iluarsissutit, atatillugu 
apeqqutai  aamma tamatumunnga tunngaviit  EU-Kommissionimut  saqqummiunneqas-
sapput Bruxelles-imi maj/juni 2010-mi ataatsimiinnissami.  Tassanngaanniit  nalunaarut 
pisarnertut periuseqarluni Inatsisartunut saqqummiunneqassaaq UKA2010-mut atatillu-
gu.       


2c. Ingerlatsiviit  ilinniarfiillu,  soorlu  Ilimmarfik,  sipaarutissatut  siunnersuutigineqartut 
ilaannik  annertunerpaamik  nammattussatut  toqqarneqartut  Kultureqarnermut, 
Ilinniartitaanermut,  Ilisimatusarnermut  Ilageeqarnermullu  Naalakkersuisumit  qanoq 
oqaloqatigineqarsimappat?


Akissut:
Naalakkersuisut ingerlatsivinnut tamanut atortussanik allatanik nassitsinikuupput, 2010-
mi missingersuutit iluarsiissutaannut atatillugu sipaarniuteqarnissap nassatarisanik. Ta-
manna ingerlatsivinniit oqaaseqaateqarfigineqanngilaq.   


Apeqqut 3:
3a.  Sipaarutissat  pingasut  siuliani  taaneqartut  kontonut  pingaarnernut  pingasunut 
siuliani  taaneqartunut  qanorpiaq piviusunngortinneqartussatut  Naalakkersuisunut 
ilaasortap naatsorsuutigaa?


Akissut:
Naalakkersuisut ilimagaat tamatumani sipaarutissat pissasut pisisarnermut isumaqatigi-
issutit pitsaanerusut aqqutigalugit, tak. nalinginnaasumik allaffissornikkut sipaarutissanut 
tunngaviit. Siusinnerusukkut akissutaasumi ersippoq naalakkersuisoqarfik, aqutsisoqar-
fik, ilinniagaqarsiaqartitsivillu pisiniarnermut aaqqissuussineq pitsaanerusoq aqqutigalu-
gu naalakkersuisoqarfinnit allanit sipaaruteqarnerusoq. Pisisarnerup aqutarinera pitsaa-
nerusoq aqqutigalugu sipaarniarneq piviusunngortinneqarsinnaanngippat, naalakkersu-
isoqarfiup aqutsisoqarfiullu sullissineri pingaarnerit eqqugaassapput.   

Apeqqut 4:
4a.  Aalajangiinissamut  tunngavissiap  matumani  pineqartup  pilersaarusiorneqarnerata 
ingerlasimanera  nassuiaatigeqqullugu  Naalakkersuisunut  ilaasortaq  qinnuigineqarpoq. 
Assersuutigalugu  ilinniarfiit  naliliineri  oqaaseqaataallu  ilanngunneqarsimappat? 
Tusarniaaneq  qanoq  ingerlanneqarpa?  Mianerisassat  qanoq  ittut  immikkut 
pingaartinniarneqarsimappat? Il.il.


Akissut:
Aqutsisoqarfiup ingerlatsiviillu/ilinniarfiillu akornanni telefonikkut pisortatigoortuunngitsu-
mik oqaloqatigiittoqartarnikuuvoq, taakkualu naliliineri sapinngisamik annertunerpaamik 
ilaatinneqarput. 


Aammattaaq pisarnertut Aningaasaqarnermut Naalakkersuisoqarfik tusarniaavigineqar-
poq, pisarnertullu inaarutaasumik Naalakkersuisuni suliarinnittoqarluni.


4b. Aningaasaqarnermut  Ataatsimiititaliap  ukiuni  kingullerni  sisamani  aningaasanut 
inatsisinut  atatillugu  kaammattuutigisarsimasai  suliap  ingerlanneqarnerani  qanoq 
ilanngunneqarsimappat?


Akissut:
Periutsit nalinginnaasut naapertorlugit aningaasanut inatsit pillugu inaarutaasumik allak-
kiortoqarpoq,  tamatumanilu  Naalakkersuisunut,  ingerlatsivinnut  innuttaasunullu  malit-
seqartitsinissamik pisussaaffiit naalakkersuisoqarfiup iluani pisortaaqatigiinnit oqallisigi-
neqarlutik.   


4c.  2009-mi  ilassutitut  aningaasaliissutinut  inatsisissatut  siunnersuutip 
aappassaaneerneqarnissaanut  isumaliutissiissummini  suliassaqarfimmi  40-mi 
allaffissornikkut  sipaarutissat  Aningaasaqarnermut  Ataatsimiititaliap  taasaqarfigai. 
Ilaatigut Naalakkersuisoqarfimmi allaffissornikkut immikkoortortaqarfinni pisortat taama 
amerlatiginerat  misissussallugu  pissusissamisuussasoq  ataatsimiititaliaq  allappoq. 
Suliap  ingerlanneqarnerani  ataatsimiititaliamit  allanneqartut  Naalakkersuisoqarfimmit 
qanoq ilanngunniarneqarsimappat?


Akissut:
Naalakkersuisut  siusinnerusukkut  tikkuarnikuuaat  Naalakkersuisoqarfik  tassaammat 
susassaqarfiit  annersaat  amerlanerpaanik  ingerlatsiveqartoq,  taakkunanilu  ilinniartitsi-
nermut  pilersaarut  politikkilu  piviusunngortinneqartussaammata,  EU-kommissionimiit 
nakkutigineqartumik. Naalakkersuisoqarfik aqutsisoqarfillu aalajangersimaqqinnaartumik 
aaqqissugaavoq, sulisoqarnerlu tamatumunnga naleqqussagaalluni.


Aammattaaq siusinnerusukkut Naalakkersuisut Aningaasaqarnermut Ataatsimiititaliamut 
malugeqqunikuuaat, naalakkersuisoqarfinnut aqutsisoqarfinnullu allanut assersuussineq 
sulisunik  pisariaqartitsinermut  sulisoqarnermillu  ilusiliinermut  naleqqiullugu  naliliinis-
samut eqqortumik tunngavissiinngimmat. Sulisunik soraartoqartillugu, qanorluunniit ator-
feqaraluaraangata, atorfinitsitseqqinnissaq suliassaasullu sulisunut allanut naleqqiullugit 
nalilersorneqartarput. 

Apeqqut 5:
5a.  2010-mi  nunanut  allanut  angalanissamik  pilersaarutit  nunattalu  karsianut  qanoq 
aningaasartuutaasut suut naatsorsuutigineqarpat?


Akissut:
Siullertut oqaatigineqassaaq EU-mik suleqateqarnermut atatillugu angalanerit ilinniarti-
taanermut pilersaarummut tunngasut EU-mit akilerneqartarmata.


Aammattaaq Joint Committee-mut atatillugu angalasoqartarpoq. Københavnimi ataatsi-
miinnernut angalasoqarpoq, aammattaaq junip aallartinnerani Ilulissani ataatsimiittoqas-
saaq.


ALCOA-mut tunngatillugu kingunerisinnaasaanik misissuinermut atasumik sulisut mar-
luk Island-imut angalassamaarput.


2010-mi Canadamiittoqarpoq Kalaallit  Nunaata Arctic Witnter Games-inut  pisortatigo-
ortumik peqataatitaqarneranut atatillugu. 


GU-mik iluarsartuusseqqinnermut atatillugu paasisassarsiorluni Norgimiittoqarpoq, atu-
artitsissutip nutaap inerisarnissaanut atatillugu. 


Aammattaaq  Nunat  Avannarliit  Siunnersuisartoqatigiivini  atorfillit  ataatsimiititaliaannut 
peqataanissamut  atatillugu  angalanerit  pilersaarutaapput.  Københavnimut  angalanerit 
Nunat Avannarliit qitiusumiit akilertarpaat.


Ilisimatusarnermuttaaq  atatillugu  ataatsimeersuarnerit  suleqatigiissitallu  naapertuuttut 
EU-milu  ataatsimiinnerit  Kalaallit  Nunaata  EU-mi  attaveqaatiminik  annertusaaneranut 
tunngasut peqataaffiginissaannut angalasoqartassaaq. 


5b.  Efterskoleqarnermut  tunngasuni  angajoqqaat  akiliutigisassaraluinut 
akilinngitsuukkanut  taartissatut  Naalakkersuisoqarfik  aningaasartuuteqarsimava? 
Tamatumalu kingorna aningaasat taakku akilersinniarlugit  Naalakkersuisoqarfik qanoq 
iliuuseqarsimava?


Akissut:
Ilinniartut taamaatiinnartut angajoqqaavisalu akiliutissaralui amigaataasut efterskolit in-
gerlanneri  pillugit  isumaqatigiissummut tapertaasumut ilaapput, efterskoliugallartunullu 
akilerneqareerlutik.


Efterskolimi ilinniartuusimasut angajoqqaavisa akiliutiginngitsuugaat, tapertaasumik isu-
maqatigiissummut ilaanngillat. Tamatumani efterskoliugallarnikut angajoqqaat akiliutaat 
amigaataasut namminneerlutik isertinniartussaavaat.   


5c.  Suliassaqarfiup  40-p  iluani  siunnersortinut  2009-mi  aningaasartuutit  qanoq 
amerlatigisut  atorneqarpat?  Qanorlu  aningaasartuuteqarnissaq  2010-mi 
missingersuutigineqarpa?







6/6


Akissut:
Ilisimatitsissutigineqassaaq,  avataaniit  siunnersortinut  aningaasartuutit  suliassaqarfim-
mut 40-mut tunngasut 2009-mi 21,1 mio. kr-ummata. Suliassaqarfimmut 40-mut anin-
gaasaliussat  katillugit  2009-mi  1,1  mia.  kr-upput.  Ingerlatsinermut  aningaasaliussat 
639,7 mio. kr-upput. 2010-mi assinganik avataaniit  siunnersortinik atuinissaq naatsor-
suutigineqarpoq.     


Avataaniit siunnersorteqarnermut atuiffiunerpaat makkuupput:


• Immikkut ittumik ilinniartitaanikkut suliniuteqarneq 9,5 mio. kr-inik, sullinneqar-
nernut arlalinnut atorneqartut, tamatumunnga ilanngullugit  GU-mi iluarsartuus-
seqqinnermi siunnersortit aamma naatsorsueqqissaarnikkut sullinneqarnerit.


• Inuutissarsiutinik  ilinniarfiit  4,0  mio.  kr-inik,  annermik  ilinniartitsinermut 
soraarummeersitsinermullu atatillugu.


   
• Ilimmarfik 2,3 mio.kr-inik, ilinniartitsinermut atatillugu sullissinernik pisiaqarner-


mut allaffissornikkullu ikiorteqarnermut. 
  


• Ilinniarnertuunngorniarfiit 1,1 mio. kr-inik, ilaatigut soraarummeersitsinernut nut-
serinermullu.


4 mio. sinneruttut sullinneqarnernut annikinnerusunut arlalinnut agguaassimapput.


Inussiarnersumik inuulluaqqusilluta


Mimi Karlsen





